
নারদ  উবাচ  ।
ইংদ্রাক্ষীস্তোত্রমাখ্যাহি  নারাযণ  গুণার্ণব  ।
পার্বত্যৈ  শিবসংপ্রোক্তং  পরং  কৌতূহলং  হি  মে  ॥

নারাযণ  উবাচ  ।
ইংদ্রাক্ষী  স্তোত্র  মংত্রস্য  মাহাত্ম্যং  কেন
বোচ্যতে  ।
ইংদ্রেণাদৌ  কৃতং  স্তোত্রং  সর্বাপদ্বিনিবারণম্  ॥

তদেবাহং  ব্রবীম্যদ্য  পৃচ্ছতস্তব  নারদ  ।
অস্য  শ্রী  ইংদ্রাক্ষীস্তোত্রমহামংত্রস্য ,
শচীপুরংদর  ঋষিঃ , অনুষ্টুপ্ছংদঃ , ইংদ্রাক্ষী
দুর্গা  দেবতা , লক্ষ্মীর্বীজং , ভুবনেশ্বরী  শক্তিঃ ,
ভবানী  কীলকং , মম  ইংদ্রাক্ষী  প্রসাদ  সিদ্ধ্যর্থে
জপে  বিনিযোগঃ  ।

করন্যাসঃ
ইংদ্রাক্ষ্যৈ  অংগুষ্ঠাভ্যাং  নমঃ  ।
মহালক্ষ্ম্যৈ  তর্জনীভ্যাং  নমঃ  ।
মহেশ্বর্যৈ  মধ্যমাভ্যাং  নমঃ  ।
অংবুজাক্ষ্যৈ  অনামিকাভ্যাং  নমঃ  ।
কাত্যাযন্যৈ  কনিষ্ঠিকাভ্যাং  নমঃ  ।
কৌমার্যৈ  করতলকরপৃষ্ঠাভ্যাং  নমঃ  ।

অংগন্যাসঃ
ইংদ্রাক্ষ্যৈ  হৃদযায  নমঃ  ।
মহালক্ষ্ম্যৈ  শিরসে  স্বাহা  ।
মহেশ্বর্যৈ  শিখাযৈ  বষট্  ।
অংবুজাক্ষ্যৈ  কবচায  হুম্  ।
কাত্যাযন্যৈ  নেত্রত্রযায  বৌষট্  ।
কৌমার্যৈ  অস্ত্রায  ফট্  ।
ভূর্ভুবস্সুবরোমিতি  দিগ্বংধঃ  ॥

ধ্যানম্
নেত্রাণাং  দশভিশ্শতৈঃ
পরিবৃতামত্যুগ্রচর্মাংবরাম্  ।



হেমাভাং  মহতীং  বিলংবিতশিখামামুক্তকেশান্বিতাম্
॥
ঘংটামংডিতপাদপদ্মযুগলাং  নাগেংদ্রকুংভস্তনীম্  ।
ইংদ্রাক্ষীং  পরিচিংতযামি  মনসা
কল্পোক্তসিদ্ধিপ্রদাম্  ॥  1 ॥

ইংদ্রাক্ষীং  দ্বিভুজাং  দেবীং
পীতবস্ত্রদ্বযান্বিতাম্  ।
বামহস্তে  বজ্রধরাং  দক্ষিণেন  বরপ্রদাম্  ॥
ইংদ্রাক্ষীং  সহযুবতীং  নানালংকারভূষিতাম্  ।
প্রসন্নবদনাংভোজামপ্সরোগণসেবিতাম্  ॥  2 ॥

দ্বিভুজাং  সৌম্যবদানাং  পাশাংকুশধরাং  পরাম্  ।
ত্রৈলোক্যমোহিনীং  দেবীং  ইংদ্রাক্ষী  নাম
কীর্তিতাম্  ॥  3 ॥

পীতাংবরাং  বজ্রধরৈকহস্তাং
নানাবিধালংকরণাং  প্রসন্নাম্  ।
ত্বামপ্সরস্সেবিতপাদপদ্মাং
ইংদ্রাক্ষীং  বংদে  শিবধর্মপত্নীম্  ॥  4 ॥

পংচপূজা
লং  পৃথিব্যাত্মিকাযৈ  গংধং  সমর্পযামি  ।
হং  আকাশাত্মিকাযৈ  পুষ্পৈঃ  পূজযামি  ।
যং  বায্বাত্মিকাযৈ  ধূপমাঘ্রাপযামি  ।
রং  অগ্ন্যাত্মিকাযৈ  দীপং  দর্শযামি  ।
বং  অমৃতাত্মিকাযৈ  অমৃতং  মহানৈবেদ্যং  নিবেদযামি  ।
সং  সর্বাত্মিকাযৈ  সর্বোপচারপূজাং  সমর্পযামি  ॥

দিগ্দেবতা  রক্ষ
ইংদ্র  উবাচ  ।
ইংদ্রাক্ষী  পূর্বতঃ  পাতু  পাত্বাগ্নেয্যাং
তথেশ্বরী  ।
কৌমারী  দক্ষিণে  পাতু  নৈরৃত্যাং  পাতু  পার্বতী  ॥  1 ॥

বারাহী  পশ্চিমে  পাতু  বাযব্যে  নারসিংহ্যপি  ।
উদীচ্যাং  কালরাত্রী  মাং  ঐশান্যাং  সর্বশক্তযঃ  ॥  2 ॥

ভৈরব্যোর্ধ্বং  সদা  পাতু  পাত্বধো  বৈষ্ণবী  তথা  ।
এবং  দশদিশো  রক্ষেত্সর্বদা  ভুবনেশ্বরী  ॥  3 ॥

ওং  হ্রীং  শ্রীং  ইংদ্রাক্ষ্যৈ  নমঃ  ।



স্তোত্রং
ইংদ্রাক্ষী  নাম  সা  দেবী  দেবতৈস্সমুদাহৃতা  ।
গৌরী  শাকংভরী  দেবী  দুর্গানাম্নীতি  বিশ্রুতা  ॥  1 ॥

নিত্যানংদী  নিরাহারী  নিষ্কলাযৈ  নমোঽস্তু  তে  ।
কাত্যাযনী  মহাদেবী  চংদ্রঘংটা  মহাতপাঃ  ॥  2 ॥

সাবিত্রী  সা  চ  গাযত্রী  ব্রহ্মাণী  ব্রহ্মবাদিনী  ।
নারাযণী  ভদ্রকালী  রুদ্রাণী  কৃষ্ণপিংগলা  ॥  3 ॥

অগ্নিজ্বালা  রৌদ্রমুখী  কালরাত্রী  তপস্বিনী  ।
মেঘস্বনা  সহস্রাক্ষী  বিকটাংগী  (বিকারাংগী )
জডোদরী  ॥  4 ॥

মহোদরী  মুক্তকেশী  ঘোররূপা  মহাবলা  ।
অজিতা  ভদ্রদাঽনংতা  রোগহংত্রী  শিবপ্রিযা  ॥  5 ॥

শিবদূতী  করালী  চ  প্রত্যক্ষপরমেশ্বরী  ।
ইংদ্রাণী  ইংদ্ররূপা  চ  ইংদ্রশক্তিঃপরাযণী  ॥  6 ॥

সদা  সম্মোহিনী  দেবী  সুংদরী  ভুবনেশ্বরী  ।
একাক্ষরী  পরা  ব্রাহ্মী  স্থূলসূক্ষ্মপ্রবর্ধনী  ॥
7 ॥

রক্ষাকরী  রক্তদংতা  রক্তমাল্যাংবরা  পরা  ।
মহিষাসুরসংহর্ত্রী  চামুংডা  সপ্তমাতৃকা  ॥  8 ॥

বারাহী  নারসিংহী  চ  ভীমা  ভৈরববাদিনী  ।
শ্রুতিস্স্মৃতির্ধৃতির্মেধা
বিদ্যালক্ষ্মীস্সরস্বতী  ॥  9 ॥

অনংতা  বিজযাঽপর্ণা  মানসোক্তাপরাজিতা  ।
ভবানী  পার্বতী  দুর্গা  হৈমবত্যংবিকা  শিবা  ॥  10 ॥

শিবা  ভবানী  রুদ্রাণী  শংকরার্ধশরীরিণী  ।
ঐরাবতগজারূঢা  বজ্রহস্তা  বরপ্রদা  ॥  11 ॥

ধূর্জটী  বিকটী  ঘোরী  হ্যষ্টাংগী  নরভোজিনী  ।
ভ্রামরী  কাংচি  কামাক্ষী  ক্বণন্মাণিক্যনূপুরা  ॥  12
॥

হ্রীংকারী  রৌদ্রভেতালী  হ্রুংকার্যমৃতপাণিনী  ।
ত্রিপাদ্ভস্মপ্রহরণা  ত্রিশিরা  রক্তলোচনা  ॥  13 ॥



নিত্যা  সকলকল্যাণী  সর্বৈশ্বর্যপ্রদাযিনী  ।
দাক্ষাযণী  পদ্মহস্তা  ভারতী  সর্বমংগলা  ॥  14 ॥

কল্যাণী  জননী  দুর্গা  সর্বদুঃখবিনাশিনী  ।
ইংদ্রাক্ষী  সর্বভূতেশী  সর্বরূপা  মনোন্মনী  ॥  15 ॥

মহিষমস্তকনৃত্যবিনোদন -
স্ফুটরণন্মণিনূপুরপাদুকা  ।
জননরক্ষণমোক্ষবিধাযিনী
জযতু  শুংভনিশুংভনিষূদিনী  ॥  16 ॥

শিবা  চ  শিবরূপা  চ  শিবশক্তিপরাযণী  ।
মৃত্যুংজযী  মহামাযী  সর্বরোগনিবারিণী  ॥  17 ॥

ঐংদ্রীদেবী  সদাকালং  শাংতিমাশুকরোতু  মে  ।
ঈশ্বরার্ধাংগনিলযা  ইংদুবিংবনিভাননা  ॥  18 ॥

সর্বোরোগপ্রশমনী  সর্বমৃত্যুনিবারিণী  ।
অপবর্গপ্রদা  রম্যা  আযুরারোগ্যদাযিনী  ॥  19 ॥

ইংদ্রাদিদেবসংস্তুত্যা  ইহামুত্রফলপ্রদা  ।
ইচ্ছাশক্তিস্বরূপা  চ  ইভবক্ত্রাদ্বিজন্মভূঃ  ॥  20 ॥

ভস্মাযুধায  বিদ্মহে  রক্তনেত্রায  ধীমহি  তন্নো
জ্বরহরঃ  প্রচোদযাত্  ॥  21 ॥

মংত্রঃ
ওং  ঐং  হ্রীং  শ্রীং  ক্লীং  ক্লূং  ইংদ্রাক্ষ্যৈ  নমঃ  ॥
22 ॥

ওং  নমো  ভগবতী  ইংদ্রাক্ষী  সর্বজনসম্মোহিনী
কালরাত্রী  নারসিংহী  সর্বশত্রুসংহারিণী  অনলে
অভযে  অজিতে  অপরাজিতে  মহাসিংহবাহিনী
মহিষাসুরমর্দিনী  হন  হন  মর্দয  মর্দয  মারয  মারয
শোষয  শোষয  দাহয  দাহয  মহাগ্রহান্  সংহর  সংহর
যক্ষগ্রহ  রাক্ষসগ্রহ  স্কংদগ্রহ  বিনাযকগ্রহ
বালগ্রহ  কুমারগ্রহ  চোরগ্রহ  ভূতগ্রহ  প্রেতগ্রহ
পিশাচগ্রহ  কূষ্মাংডগ্রহাদীন্  মর্দয  মর্দয
নিগ্রহ  নিগ্রহ  ধূমভূতান্সংত্রাবয  সংত্রাবয
ভূতজ্বর  প্রেতজ্বর  পিশাচজ্বর  উষ্ণজ্বর
পিত্তজ্বর  বাতজ্বর  শ্লেষ্মজ্বর  কফজ্বর  আলাপজ্বর
সন্নিপাতজ্বর  মাহেংদ্রজ্বর  কৃত্রিমজ্বর
কৃত্যাদিজ্বর  একাহিকজ্বর  দ্বযাহিকজ্বর



ত্রযাহিকজ্বর  চাতুর্থিকজ্বর  পংচাহিকজ্বর
পক্ষজ্বর  মাসজ্বর  ষণ্মাসজ্বর  সংবত্সরজ্বর
জ্বরালাপজ্বর  সর্বজ্বর  সর্বাংগজ্বরান্  নাশয
নাশয  হর  হর  হন  হন  দহ  দহ  পচ  পচ  তাডয  তাডয  আকর্ষয
আকর্ষয  বিদ্বেষয  বিদ্বেষয  স্তংভয  স্তংভয  মোহয
মোহয  উচ্চাটয  উচ্চাটয  হুং  ফট্  স্বাহা  ॥  23 ॥

ওং  হ্রীং  ওং  নমো  ভগবতী  ত্রৈলোক্যলক্ষ্মী
সর্বজনবশংকরী  সর্বদুষ্টগ্রহস্তংভিনী  কংকালী
কামরূপিণী  কালরূপিণী  ঘোররূপিণী  পরমংত্রপরযংত্র
প্রভেদিনী  প্রতিভটবিধ্বংসিনী
পরবলতুরগবিমর্দিনী  শত্রুকরচ্ছেদিনী
শত্রুমাংসভক্ষিণী  সকলদুষ্টজ্বরনিবারিণী  ভূত
প্রেত  পিশাচ  ব্রহ্মরাক্ষস  যক্ষ  যমদূত  শাকিনী
ডাকিনী  কামিনী  স্তংভিনী  মোহিনী  বশংকরী  কুক্ষিরোগ
শিরোরোগ  নেত্ররোগ  ক্ষযাপস্মার  কুষ্ঠাদি
মহারোগনিবারিণী  মম  সর্বরোগং  নাশয  নাশয  হ্রাং
হ্রীং  হ্রূং  হ্রৈং  হ্রৌং  হ্রঃ  হুং  ফট্  স্বাহা  ॥  24 ॥

ওং  নমো  ভগবতী  মাহেশ্বরী  মহাচিংতামণী  দুর্গে
সকলসিদ্ধেশ্বরী  সকলজনমনোহারিণী  কালকালরাত্রী
মহাঘোররূপে  প্রতিহতবিশ্বরূপিণী  মধুসূদনী
মহাবিষ্ণুস্বরূপিণী  শিরশ্শূল  কটিশূল  অংগশূল
পার্শ্বশূল  নেত্রশূল  কর্ণশূল  পক্ষশূল  পাংডুরোগ
কামারাদীন্  সংহর  সংহর  নাশয  নাশয  বৈষ্ণবী
ব্রহ্মাস্ত্রেণ  বিষ্ণুচক্রেণ  রুদ্রশূলেন
যমদংডেন  বরুণপাশেন  বাসববজ্রেণ  সর্বানরীং  ভংজয
ভংজয  রাজযক্ষ্ম  ক্ষযরোগ  তাপজ্বরনিবারিণী  মম
সর্বজ্বরং  নাশয  নাশয  য  র  ল  ব  শ  ষ  স  হ  সর্বগ্রহান্
তাপয  তাপয  সংহর  সংহর  ছেদয  ছেদয  উচ্চাটয  উচ্চাটয
হ্রাং  হ্রীং  হ্রূং  ফট্  স্বাহা  ॥  25 ॥

উত্তরন্যাসঃ
করন্যাসঃ
ইংদ্রাক্ষ্যৈ  অংগুষ্ঠাভ্যাং  নমঃ  ।
মহালক্ষ্ম্যৈ  তর্জনীভ্যাং  নমঃ  ।
মহেশ্বর্যৈ  মধ্যমাভ্যাং  নমঃ  ।
অংবুজাক্ষ্যৈ  অনামিকাভ্যাং  নমঃ  ।
কাত্যাযন্যৈ  কনিষ্ঠিকাভ্যাং  নমঃ  ।
কৌমার্যৈ  করতলকরপৃষ্ঠাভ্যাং  নমঃ  ।



অংগন্যাসঃ
ইংদ্রাক্ষ্যৈ  হৃদযায  নমঃ  ।
মহালক্ষ্ম্যৈ  শিরসে  স্বাহা  ।
মহেশ্বর্যৈ  শিখাযৈ  বষট্  ।
অংবুজাক্ষ্যৈ  কবচায  হুম্  ।
কাত্যাযন্যৈ  নেত্রত্রযায  বৌষট্  ।
কৌমার্যৈ  অস্ত্রায  ফট্  ।
ভূর্ভুবস্সুবরোমিতি  দিগ্বিমোকঃ  ॥

সমর্পণং
গুহ্যাদি  গুহ্য  গোপ্ত্রী  ত্বং  গৃহাণাস্মত্কৃতং
জপম্  ।
সিদ্ধির্ভবতু  মে  দেবী  ত্বত্প্রসাদান্মযি
স্থিরান্  ॥  26

ফলশ্রুতিঃ
নারাযণ  উবাচ  ।
এতৈর্নামশতৈর্দিব্যৈঃ  স্তুতা  শক্রেণ  ধীমতা  ।
আযুরারোগ্যমৈশ্বর্যং  অপমৃত্যুভযাপহম্  ॥  27 ॥

ক্ষযাপস্মারকুষ্ঠাদি  তাপজ্বরনিবারণম্  ।
চোরব্যাঘ্রভযং  তত্র  শীতজ্বরনিবারণম্  ॥  28 ॥

মাহেশ্বরমহামারী  সর্বজ্বরনিবারণম্  ।
শীতপৈত্তকবাতাদি  সর্বরোগনিবারণম্  ॥  29 ॥

সন্নিজ্বরনিবারণং  সর্বজ্বরনিবারণম্  ।
সর্বরোগনিবারণং  সর্বমংগলবর্ধনম্  ॥  30 ॥

শতমাবর্তযেদ্যস্তু  মুচ্যতে  ব্যাধিবংধনাত্  ।
আবর্তযন্সহস্রাত্তু  লভতে  বাংছিতং  ফলম্  ॥  31 ॥

এতত্  স্তোত্রং  মহাপুণ্যং  জপেদাযুষ্যবর্ধনম্  ।
বিনাশায  চ  রোগাণামপমৃত্যুহরায  চ  ॥  32 ॥

দ্বিজৈর্নিত্যমিদং  জপ্যং
ভাগ্যারোগ্যাভীপ্সুভিঃ  ।
নাভিমাত্রজলেস্থিত্বা  সহস্রপরিসংখ্যযা  ॥  33 ॥

জপেত্স্তোত্রমিমং  মংত্রং  বাচাং
সিদ্ধির্ভবেত্ততঃ  ।
অনেনবিধিনা  ভক্ত্যা  মংত্রসিদ্ধিশ্চ  জাযতে  ॥  34 ॥



সংতুষ্টা  চ  ভবেদ্দেবী  প্রত্যক্ষা  সংপ্রজাযতে  ।
সাযং  শতং  পঠেন্নিত্যং  ষণ্মাসাত্সিদ্ধিরুচ্যতে  ॥
35 ॥

চোরব্যাধিভযস্থানে  মনসাহ্যনুচিংতযন্  ।
সংবত্সরমুপাশ্রিত্য  সর্বকামার্থসিদ্ধযে  ॥  36 ॥

রাজানং  বশ্যমাপ্নোতি  ষণ্মাসান্নাত্র  সংশযঃ  ।
অষ্টদোর্ভিস্সমাযুক্তে  নানাযুদ্ধবিশারদে  ॥  37 ॥

ভূতপ্রেতপিশাচেভ্যো  রোগারাতিমুখৈরপি  ।
নাগেভ্যঃ  বিষযংত্রেভ্যঃ  আভিচারৈর্মহেশ্বরী  ॥  38 ॥

রক্ষ  মাং  রক্ষ  মাং  নিত্যং  প্রত্যহং  পূজিতা  মযা  ।
সর্বমংগলমাংগল্যে  শিবে  সর্বার্থসাধিকে  ।
শরণ্যে  ত্র্যংবকে  দেবী  নারাযণী  নমোঽস্তু  তে  ॥  39 ॥

বরং  প্রদাদ্মহেংদ্রায  দেবরাজ্যং  চ  শাশ্বতম্  ।
ইংদ্রস্তোত্রমিদং  পুণ্যং  মহদৈশ্বর্যকারণম্  ॥  40 ॥

ইতি  ইংদ্রাক্ষী  স্তোত্রম্  ।

